
Ysgol Dyddiadau  Arolygwr Adrodd 

Ysgol Gymunedol Bodnant  Mai 2013 Rhona Edwards 

Ffurfiwyd Ysgol Gymunedol Bodnant ym mis Ionawr 2012 drwy uno Ysgolion Babanod a 
Phlant Iau Bodnant. Mae’r mwyafrif o’r disgyblion yn dod o gartrefi nad ydynt yn freintiedig nac 
yn ddifreintiedig. Mae 14% o’r disgyblion yn gymwys i dderbyn prydau ysgol am ddim, sy’n is 
na chyfartaledd Cymru. Ychydig iawn o’r disgyblion sydd â chefndir ethnig lleiafrifol.  

Ysgol  Esgob Morgan Ebrill 201  Richard Lloyd 

Mae Ysgol Gynradd Gymunedol Esgob Morgan yn gwasanaethu dinas gadeirlan Llanelwy, Sir 
Ddinbych. Mae yna 98 disgybl rhwng 7 ac 11 oed yn yr ysgol. Mae’r disgyblion wedi eu 
rhannu’n bedwar dosbarth. Mae tua 17% o’r disgyblion yn gymwys ar gyfer prydau ysgol am 
ddim. Mae’r ffigwr ychydig yn is na chyfartaledd yr Awdurdod Lleol a Chymru. Mae’r holl 
ddisgyblion yn dod o deuluoedd lle mae’r Saesneg yn brif iaith. Does dim un disgybl yn siarad 
Cymraeg fel ei iaith gyntaf. Mae gan 25% o ddisgyblion yr ysgol anghenion dysgu ychwanegol 
ond ychydig iawn o ddisgyblion sydd ag anghenion addysgol arbennig. Ychydig iawn o 
ddisgyblion yr ysgol sy’n derbyn gofal gan yr awdurdod lleol. Mae dau ddisgybl wedi eu 
gwahardd o’r ysgol am dymor yn y 12 mis diwethaf.  

Ysgol Gynradd Gymunedol 
Stryd y Rhos  

Mawrth 2013 Jane Williams 

Mae’r ysgol hon ar gyfer plant rhwng 3 ac 11 oed. Ar hyn o bryd mae yno 169 disgybl, yn 
cynnwys 13 plentyn sy'n mynychu'r dosbarth meithrin yn rhan-amser. Mae nifer y disgyblion 
wedi gostwng ers yr arolwg diwethaf.  Mae’r ysgol wedi ei rhannu’n 8 dosbarth yn ôl oedran y 
disgyblion. Does dim un disgybl yn siarad Cymraeg fel ei iaith gyntaf ac ychydig iawn o’r 
disgyblion sy’n derbyn cymorth gyda Saesneg fel iaith ychwanegol. Mae 14% o’r disgyblion â 
chefndir ethnig lleiafrifol. Mae 8% o’r disgyblion yn gymwys i dderbyn prydau ysgol am ddim, 
sy’n is na chanran yr awdurdod a chanran Cymru gyfan. Mae gan 9% o ddisgyblion yr ysgol 
anghenion dysgu ychwanegol ond ychydig iawn o ddisgyblion sydd ag anghenion addysgol 
arbennig.  

 
 
SYLWADAU POSITIF 
 
Perfformiad Cyfredol 

 Mae disgyblion yn datblygu dealltwriaeth dda o ddinasyddiaeth fyd-eang.  
(Ysgol  Esgob Morgan) 

 
Cwestiwn Allweddol 1: Pa mor dda yw’r Canlyniadau? 

 
Safonau:  

 Yn 2012 roedd cyrhaeddiad ar ddiwedd y Cyfnod Sylfaen (canlyniad 5) yn 
uwch na chyfartaledd ysgolion eraill yn yr un teulu o ran sgiliau iaith, 
llythrennedd a chyfathrebu, datblygiad mathemateg a datblygiad personol 
a chymdeithasol, lles ac amrywiaeth diwylliannol. (Ysgol Bodnant)  
 

Lles: 

 Wrth i’r disgyblion ddatblygu’r trwy’r ysgol maen nhw'n datblygu sgiliau 
personol a chymdeithasol da iawn sydd yn eu paratoi ar gyfer y dyfodol.  
(Ysgol  Esgob Morgan) 

  
Cwestiwn Allweddol 2: Pa mor dda yw’r ddarpariaeth?   
 
Profiadau dysgu: 



 Mae’r ysgol yn hyrwyddo ymwybyddiaeth disgyblion o ddinasyddiaeth fyd-
eang yn dda iawn trwy sefydlu cysylltiadau rhyngwladol ag ysgolion eraill 
e.e. ysgolion yn Hwngari a Phortiwgal. Mae hyn wedi ychwanegu 
dimensiwn byd-eang ehangach i wybodaeth a dealltwriaeth disgyblion o 
ysgolion a diwylliannau gwledydd eraill. (Ysgol Bodnant)  

 Mae’r ddarpariaeth o ran hyrwyddo ymwybyddiaeth disgyblion o 
ddinasyddiaeth fyd-eang yn nodwedd amlwg iawn yn yr ysgol. (Ysgol  
Esgob Morgan) 

 Mae’r ysgol yn rhoi cyfle i’r disgyblion fanteisio ar amrywiaeth o gyfleodd i 
ddysgu am ddinasyddiaeth fyd-eang. (Ysgol Stryd y Rhos) 
 

Gofal, cefnogaeth ac arweiniad:   

 Mae’r amrediad o brofiadau dysgu yn hyrwyddo datblygiad ysbrydol, 
moesol, cymdeithasol a diwylliannol disgyblion yn llwyddiannus. (Ysgol 
Bodnant)  

 Mae’r ysgol yn darparu amrywiaeth o gyfleodd sy’n hyrwyddo iechyd a lles 
disgyblion yn gadarnhaol, gan gynnwys eu datblygiad ysbrydol, moesol, 
cymdeithasol a diwylliannol. Mae gwasanaethau’r ysgol yn ysbrydoli ac yn 
cael effaith cadarnhaol ar ddatblygiad ysbrydol a moesol disgyblion.  
Mae’r gwasanaethau hefyd yn rhoi cyfle i ddisgyblion fyfyrio ar eu 
teimladau ac ystyried teimladau pobl eraill. (Ysgol Esgob Morgan) 

 Mae profiadau dysgu yn hyrwyddo datblygiad person y disgyblion yn dda, 
gan gynnwys eu datblygiad ysbrydol, moesol, cymdeithasol a diwylliannol. 
Mae’r ysgol yn annog disgyblion i gydweithio ac i barchu, gofalu ac 
ystyried eraill. ,(Ysgol Stryd y Rhos) 

 
Amgylchedd Dysgu: 

 Mae cysylltiadau rhyngwladol gydag ysgolion eraill a dathlu nifer o wyliau 
yn ffordd dda o gefnogi dealltwriaeth y disgyblion o ddiwylliannau eraill.  
(Ysgol Bodnant)  

 Mae’n rhoi pwyslais amlwg ar gydnabod a dathlu amrywiaeth ac yn 
hyrwyddo cyfleoedd cyfartal yn dda. Mae’r ysgol yn atgoffa disgyblion yn 
aml mewn gwasanaethau a thrafodaethau ynglŷn â phwysigrwydd trin 
pawb gyda gofal gan ystyried eu teimladau. (Ysgol Stryd y Rhos) 

 
,Cwestiwn allweddol 3: Pa mor dda yw arweinyddiaeth a rheolaeth? 
 
Gwaith partneriaeth: 

 Mae ymwelwyr o’r gymuned yn cyfrannu’n rheolaidd at fywyd yr ysgol ac 
mae’r disgyblion yn ymweld â nifer o lefydd diddorol i wella eu dysgu, e.e. 
Eglwys Galfarî. (Ysgol Bodnant)  


